
MINUTI
LAQGĦA TAL-KUNSILL LOKALI S-SWIEQI
ID-DISA’ LEĠISLATURA 2024 
SEDUTA NUMRU 29
Il-Kunsill Lokali tas-Swieqi iltaqa f’seduta nhar l-Erbgħa 29 t’Ottubru fl-16.57.
Preżenti:
Noel Muscat		   -            Sindku  
Jordan Galea Pace           -            Viċi Sindku
Rowena Scicluna              -            Kunsillier 
Mary Anne Abela             -           Kunsillier – 17.00
M.Balzan                            -           Kunsillier 
T.Valentino                        -            Kunsillier  
Anna Pisani                        -           Kunsillier 
Edgar Rossignaud             -           Kunsillier 
Lucia Vassallo                    -           Kunsillier 


Uffiċjal Preżenti:		Clarissa Buhagiar – Segretarju Eżekuttiv

Is-Sindku qal it-talba.


Noel Muscat                                                                                                      Clarissa Buhagiar
Sindku                                                                                                                  Segretarju Eżekuttiv 



29.1 APPROVAZZJONI TAL-MINUTI 

Il-Minuti tas-Seduta Nru 27 ġew approvati hekk kif emmendati. Il-Kunsillier M.Abela pproponiet u l-Kunsillier R.Scicluna ssekondat. 

Il-Minuti tas-Seduta Nru 28 ġew approvati.  Il-Kunsillier T.Valentino pproponiet u l-Kunsillier R. Scicluna ssekondat. 

29.2 PUNTI LI JOĦORĠU MILL-MINUTI 

29.2.1 Il-Kunsillier M. Balzan staqsa jekk table tennis ġietx ordnata. Is-SE infurmat li għalkemm din hija 
            idea tajba ħafna għax tippromovi iktar l-isort, tajjeb li nkunu ċari li skont il-proposta tal-
            Kunsillier M.Balzan din għalissa se tkun disponibli għall-anzjani li diġa’ jattendu sezzjonijiet ta’ 
            wara nofs in-nhar. Il-Kunsillier M. Balzan informa li jekk se jkun hemm domanda, se jkun qed 
            jorganizza iktar sezzjonijiet. Is-SE infurmat li diġa’ inġabru l-kwotazzjonijiet u se tkun qed tiġi 
           ordnata. 

29.2.2 Il-Kunsillier M.Abela infurmat li hemm bzonn jinżabar il-ħaxix ta’ ma naħa tar-railings tal-Ġnien 
            Mons. Victor Grech. Is-SE infurmat li se tinforma lill-kuntrattur. 

29.2.3 Il-Kunsillier A.Pisani reġgħt staqsiet sabiex tinżabar s-siġra ta’ Triq il-Faxxina k/m Triq il-Qasam. 
           Is-SE infurmat li se tfakkar lill-Kuntrattur. 

29.2.4 Il-Kunsillier M. Abela fakkret dwar l-installazjoni ta’ bank ġdid fi Triq il-Bir ħdejn sub-station. Is-
            SE infurmat li dan il-bank għad irrid jiġi ordnat hekk kif jkun hemm fondi disponnibli. 

29.2.5 Il-Kunsillier  T.Valentino staqsiet dwar: 

· Skema ta’ restawr tal-Militiary wall ta’ Triq il-Pont 
Is-SE infurmat li diġa’ sar kuntatt mal-Perit responsabli minn dawn ix-xogħlijiet sabiex jibdew dawn ix-xogħlijiet. Hija nfurmat li l-Perit infurmatna li hemm bzonn li l-Kunsill jipprovdi bollards tal-konkos u l-uffiċċjali sabiex jiggwidaw it-traffiku waqt il-ħinijiet tax-xogħol. 

· Iż-żona ta’ fejn ssir Festa Madliena fi Triq il-Madliena 
Il-Kunsillier staqsiet jekk hemm xi informazzjoni minn naħa ta’ Ambjent Malta dwar x’inhu l-pjan tagħhom biex titneħħa l-Accacia u tinżamm fi stat aħjar din iż-żona. 

29.2.6 Il-Viċi Sindku ppropona sabiex bħala proposta għall-fondi ta’ LESA, il-Kunsill japplika sabiex issir 
           pjan ħolistiku għall-immaniġjar tat-traffiku tal-lokalita’ kollha minn persuni professjonali. Wara 
           diskuzzjoni, s-Sindku staqsa sabiex jekk kemm-il darba hemm xi persuni li joffru dawn is-servizzi, 
           tajjeb li wieħed jivverfika eżatt jekk dawn għamlux  xi proġett simili qabel. Kien hemm qbil 
           unanimu. 

29.3 APPROVAZZJONI TA’ QUARTERLY REPORT GĦAX-XHUR APRIL- ĠUNJU 2025

Dan ir-rapport finanzjarju ġie ppreżentat permezz ta’ imejl lil kull Kunsillier minn qabel. L-Accountant tal-Kunsill spjega li l-Kunsill għalaq dan il-kwart tas-sena bi profit. Dan peress li ma sarux attivitajiet tal-Kunsill f’dan il-perjodu u għadhom ma sarux ix-xogħolijiet neċċessarji ta’ manutenzjoni. 

Is-Sindku nforma li għalkemm dan il-kwart mhux inkwitanti, huwa ċar li hekk kif il-Kunsill se jkun qed jimplimeta t-tiswijiet neċċesarji jew il-proġetti tal-iskemi se jkun qed jaffaċċja problemi kbar finanzjajri għax m’hemmx biżżejjed fondi lanqas għal spejjeż ta’ kuljum. 

Wara diskuzzjoni, ġie deċiż li dan jiġi approvat. Is-Sindku ppropona u l-Kunsillier R.Scicluna ssekondat. 

29.4 RAPPORT MIS-SINDKU 

29.4.1 Is-Sindku ppreżenta rapport idettaljat tal-ħidma tiegħu. Dan se jkun mehmuż bħala App. A. 

29.4.2Nhar it-3 t’Ottubru, s-Sindku nforma li kellu laqgħa ma’ Sur Bugeja (BILOM) dwar it-triq li hemm 
           bzonn tinfetaħ fi Triq S.Cannataci. Is-Sindku talab sabiex jsiru planters ġodda f’din t-triq.  
           Sfortunatament jidher li l-Kunsill se jkollu jkopri l-ispejjeż kollha relatati mad-dawl ġodda. 

29.4.3 Is-Sinku rringrazzja lil Kunsillier T.Valentino flimkien mal-istaff ta’ l-organizzazjoni ta’ Ġieħ is-
           Swieqi nhar it-3 t’Ottubru 2025. Hu rringrazzja wkoll lil Bord tal-Għażla tal-impenn iddedikat 
           tagħhom.  Ir-rebbieħa ta’ din is-sena huma l-mibki E.Barthet, Patricia Salamone u Profs. L. 
           Cutajar. 

           Matul din l-attivita’ ġie ppreżentat l-innu uffiċċjali tas-Swieqi. Is-Sindku rringrazzja lil Kunsillier 
           M. Balzan talli kiteb dan l-innu kif ukoll lis-Sur u s-Sinjura S.Zammit tal-mużika flimkien mas-
           saprona R. Fabri li kantat dan l-innu. Is-Sindku ssuġerixxa li dan għandu jitkanta qabel kull 
           attivita’ tal-Kunsill. Ġie deċiż ukoll li dan għandu jiġi rrikordjat b’mod professjonali. Il-Kunsillier 
           T.Valentino se tkun qed tieħu ħsieb dan ir-recording flimkien mal-Keith Muscat. 

          Il-Kunsillier T.Valentino infurmat li Profs C.Vassallo infurmat b’mod uffiċċjali li se tkun qed 
          tirreżenja mill-Bord tal-Għażla. Il-Kunsill irringrazzjaha tas-servizz li offiet tul is-snin preċidenti. 

29.4.4 Nhar is-6 t’Ottubru, saret laqgħa ta’ informazzjoni għall-pubbliku sabiex dawk li attendew jkunu 
            nfurmati dwar is-sitwazzjoni tal-boundary wall tal-Ġnien MCC.  Għalkemm l-attendenza kienet 
            waħda fqira, il-ftit residenti li kienu preżenti urew it-tħassib tagħhom dwar il-qlugħ tas-siġar tal-
            ewkaliptus. Għal din il-laqgħa kien hemm preżenti il-Perit tal-Kunsill kif ukoll l-espert Herman 
            Scifo fejn spejgaw fid-dettal is-sitwazzjoni preżenti. 

29.4 RAPPORT MIS-SINDKU 

29.4.5 Nhar it-8 t’Ottubru, s-Sindku flimkien mal-Kunsillier M.Abela iltaqgħu ma’ Mr Caruana Dingli 
            mill-Breast Cancer Foundation dwar il-possibilita’ li jiġu miżrugħa numru tas-siġar fil-Madliena 
            sabiex jiġi mfakkar il-25 sena anniversarju mit-twaqqif ta’ din l-għaqda. Din il-fondazzjoni se 
            tkun qed tiġbor fondi sabiex titwettaq din l-inizjattiva. 

29.4.6 Nhar l-10 ta’Ottubru, saret laqgħa fil-Kunsill mal-uffiċċjal tal-Enemalta, Sur Scicluna Lewis kif 
             ukoll mal-kuntrattur MicaMed Ltd. Dwar il-proġett li se jkun qed isir minn naħa tal-Enemalta 
             biex jinbidlu dawl ta’toroq kollha għal LED. Waqt din il-laqgħa, il-Kunsill ġie infurmat li l-
             Enemalta se tkun qed tkopri l-ispejjeż relatati ma’ tibdil tal-bozza kif ukoll 3 metri cables. 
             Għaldaqstant f’każ li jkun hemm bzonn ta’ iktar cable, il-Kunsill se jkollu jagħmel tajjeb għal 
             dawn l-ispejjeż. Ġie ddentifikat li din l-ispiża se tkun qed tlaħħaq l-20k u kien jkun iktar għaqli li 
             kieku l-Kunsill ġie nnotfikat mal-ewwel b’din l-ispiża meta wieħed jqis li l-ewwel laqgħa li saret 
             mal-Enemalta kienf’Jannar 2025.

29.4.7 Nhar l-14 t’Ottubru, is-Sindku flimkien mas-SE u l-Kunsillier R.Scicluna u M. Abela iltaqgħu mas-
            Sur C. Galea (Galea Cleaning Solutions) dwar il-kuntratt tal-knis. Jidher li s-sitwazzjoni tal-knis 
            ta’ toroq diġa’ marret għall-aħjar. Il-kuntrattur nforma li hemm toroq bħal Triq is-Swieqi, Triq il-
            Qasam ( ħdejn il-Corner Food Store), Triq tal-Ibraġ ( minn ħdejn il-knisja) sal-Vago u Triq l-Uqija 
            (mill-Pjazza sa ħdejn il-Greens) li għandhom bzonn jinkisnu aktar minn darba u anke l-Ħadd. 
            Wara diskuzzjoni, ġie deċiż li l-kuntrattur joffri stima ta’ dawn is-servizzi addizjonali. 

29.4.8 Fis-17 t’Ottubru, is-Sindku attenda għal laqgħa tal-ERA dwar l-inċeneratur l-ġdid tal-Magħtab. 
             Huwa nforma li 3 residenti minn Naxxar kienu preżenti u kienu attivi fid-diskuzzjoni. Matul din 
             il-laqgħa, s-Sindku reġa’ ssostna li dan il-proġett se jħalli effett negattiv anke fuq ir-residenti 
             tas-Swieqi u li kien hemm diversi oġezzjonijiet tekniċi li ġew ppreżentati kontra dan l-iżvillup. 

29.4.9 Fl-istess ġurnata b’kollaborazzjoni ma’ Swieqi Girl Guides u Reġjun Lvant sar clean-up fil-plot 
             abbandunat bejn Triq tal-Franċiż u Triq il-Kwartin. Kien hemm preżenti wkoll l-Viċi Sindku, is-
             SE, l-istaff tal-Kunsill u l-Kunsill E.Rossignaud.

29.4.10 Is-Sindku nforma li bejn l-20 t’Ottubru u l-25 t’Ottubru sar it-tiġdid tal-karti tal-
              identita’ għar-residenti tas-Swieqi mill-uffiċini tal-Kunsill. 

29.4.11 Is-Sindku nforma li fl-20 t’Ottubru, sraet laqgħa mal-uffiċċjali tal-Pulizija sabiex jinfurmawna 
              dwar il-prekawzzjonijiet li se jkunu qed jieħdu minn naħa tagħhom minħabba Halloween. 

9.4 RAPPORT MIS-SINDKU 

29.4.12 Nhar l-24 t’Ottubru, flimkien mas-SE saret laqgħa fl-uffiċini tal-Ministeru ta’ Turiżmu f’San 
              Ġiljan mas-Sa. Rachel u s-Sur Sandro. Matul din il-laqgħa ġew diskussi punti bħal: 

· Ġbir ta’ skart mis-short lets minn kuntratturi privati 
· Iktar rondi mill-Pulizija speċifikati fuq ċertu żoni  minħabba l-istorbju żejjed 
· Informazzjoni ċara ta’min se jkun qed jamministra l-blokka u tkun disponibli għall-Kunsilli 

              Is-Sindku reġa’ ssostna li huwa ferm importanti li l-PA  li jiddaħlu regoli speċifiki għall-żvilluppi 
              proposti dwar short-lets. Għal din il-laqgħa kien hemm mistienda wkoll il-Viċi Sndku u l-
              Kunsillier M.Balzan imma sfortunatament minħabba li kien short-notice ma setgħux jattendu. 

29.4.13 Fi 27 t’Ottubru saret laqgħa ma’ residenti tal-Madliena li jinsabu ferm preokkupati minħabba 
              l-iżvillup li għaddej bħalissa fl-Opportunity site.  Ġie deċiż li ssir laqgħa mal-iżvillupatur Sur  
              Charles Camilleri. 

29.4.14 Fi 28 t’Ottubru, is-Sindku attenda għal laqgħa li saret fl-uffiċini ta’ Project Green dwar l-ispazju 
              miftuħ ta’ Triq il-Miżura/ Kartoċċ. Is-SE kienet mistienda wkoll imma minħabba laqgħa oħra 
              ma setgħetx tattendi. Waqt din il-laqgħa ġew diskussi: 

· Il-ħinijiet tal-ftuħ ta’ dan l-ispazju miftuħ u min se jkun qed jaqgħlaq 
· Min se jkun responsabli mill-manutenzzjoni  ta’ dan is-sit 
· L-isem uffiċjali ta’ dan l-ispazju peress li l-Kunsill ma qabilx mal-isem li ġie propost minn PG 

29.4.15 Is-Sindku nforma li skont l-aħħar informazzjoni minn IM, mill-ġimgħa d-dieħla se jkunu qed 
              jibdew ix-xogħlijiet ta’ resurafcing ta’ Triq ix-Xiber. 

29.4.16 Hu nforma li IM se jkunu qed ikompli jaħdmu wkoll fi Triq il-Ħemel u Triq il-Bramel. Jidher li x-
              xogħol miexi sew u b’ritmu tajjeb. Ġiet diskussa wkoll il-possibilita’ li parti minn Triq il-Għajn 
              ssir bil-madum flok bit-tarmak u peress li issa l-Kunsill ma jistax juża l-fondi ta’ DPF għal dan l-
              iskop, ġie deċiż li nsaqsu CEO ta’ IM jekk jistgħux jgħinu f’din il-materja.  

29.4.17 Rigward id-diffukultajiet li l-Kunsill qed issib biex jiġi nstallat platform lift għas-sala tal-Kunsill, 
               is-Sindku nforma li kellna niktbu lill-Onor J. Farrugia forsi tinstab soluzzjoni adekwata u dan 
              jkun jista’ jiġi installat bla dewmien. Huwa fakkar li  kull resident għandu dritt li jipparteċipa 
              f’attivitajiet tal-Kunsill u għalhekk huwa mportanti li din is-sala tkun aċċessibli għal kulħadd. 

29.4.18 Is-Sindku rrefera għall-istat li tinsab fih parti minn Pjazza Uqija fejn il-madum jidher li nieżel u 
              jista’ jkun ta’ periklu. Wara diskuzzjoni, ġie deċiż li jsir “patch-test” skont kif talab il-Perit 
              sabiex tiġi ddentifikata l-problema vera jekk hux s-sodda tal-konkos jew le. 

29.4.19 Rigward il-plnaters il-ġodda ta’ Triq il-Qatta u Triq il-Ħawt, is-Sindku nforma li dawn is-siġar se 
              jkunu qed jiġu mgħottijja lilna minn Project Green. 

29.5 PUNTI MRESSQA MIS-SEGRETARJU EŻEKUTTIV 

29.5.1 Is-SE ppreżentat ir-reżenja uffiċjali l-Kunsill irċieva permezz ta’imejl mill-impjegata G. Bonello. 
            Hija infurmat b’ diffikultajiet li din l-impjegata elenkat għalihom u li wara kull membru tal-istaff 
            ġie avviċinat; l-istess taff ppreżenta dikjarazzjoni bil-miktub li huma jħossuhom mhedda u li 
            m’humiex komdi jaħdmu magħha wara dak l-insinwazzjonijiet foloz li għamlet din l-impjegata 
           kemm fil-konfront ta’ żewġ impjegati partikolari kif ukoll kontra l-istess SE. 

           Is-Sindku rrimarka li huwa b’mod personali ġie avviċinat minn din l-impjegata u għalkemm huwa 
           ta’ dispjaċir li l-affarijiet spiċċaw hekk u irriżenjat, jifhem li l-operat tal-Kunsill huwa mmexxi mis-
           SE u ġa la darba hemm sitwazzjoni li hi diffiċli biex titranġa bejn l-istaff, m’hemmx għażla oħra 
           għajr li din ir-riżenja tiġi aċċettata. Kien hemm Kunsillieri oħra li wkoll infurmaw li ġew avviċinati 
           minn din l-impjegata. 

29.6 APPROVAZZJONI TA’ PAGAMENTI U XIRI IEĦOR 


L-iskeda tal-pagamenti nru.18 ġiet ippreżentata. Din ġiet l-approvata. Il-Kunsillier R. Scicluna pproponiet u s-Sindku ssekonda.

